
GOUVÈNÈ CUOMO ANONSE 22 PWOPRIYETE KE YO NOMINE POU RANTRE 

NAN REJIS PLAS ISTORIK NASYONAL AK ETA 
 

Enskripsyon to Asiste Pwopriyetè Kay yo nan Revitalize Batiman yo, Fè yo 
Kalifye pou Divès Sèvis ak Pwogram Prezèvasyon Piblik yo 

 
An 2016, New York Te Mennen Nan Nasyon an Nan Kantite Pwojè Ki Konplete 

Apati Itilizasyon Pwogram Kredi Enpo Reyabilitasyon yo 

 
Gouvènè Andrew M. Cuomo jodia te anonse Komisyon Konsèy Eta New York pou 
Prezèvasyon Istorik (New York State Board for Historic Preservation) te rekòmande 22 
pwopriyete adisyonèl, resous ak distri yo nan Rejis Plas Istorik Nasyonal ak Eta yo 
(State and National Registers of Historic Places). An plis, an rekonesans de Mwa Fyète 
a, Gouvènè Cuomo te anonse ke enskripsyon Rejis Nasyonal la pou Kay Alice Austen 
nan Staten Island te pwolonje pou rekonèt enpòtans fotograf ki renonmen an nan istwa 
LGBT. 
 
“Nouvèl deziyasyon istorik sa pou Kay Alice Austen lan se yon rekonesans tout gam lavi 
pyonye yo, epi li se yon rekonesans an plis pou espas eta sa nan batay pou dwa LBGT 
yo”, Gouvènè Cuomo te deklare. “Istwa rich New York lan te ede kreye istwa nasyon 
sa epi deziyasyon 22 espas adisyonèl sa yo tou pral ede asire ke kote sa yo ansanm ak 
istwa yo prezève pou Nouyòkè yo menm jan ak vizitè yo pou jenerasyon ki ap vini yo.” 
 
Lis Rejis Nasyonal ak Eta a kapab ede mèt pwopriyete yo modènize bilding yo, sa ka fè 
yo vin elijib pou plizyè pwogram ak sèvis prezèvasyon piblik, tankou pou reponn a 
sibvansyon eta a yo ak kredi taks federal ak eta ki disponib pou reyabilitasyon istorik yo. 
Depi lè Gouvènè a te siyen pwojè lwa pou apwiye itilizasyon kredi enpo reyabilitasyon 
yo pa eta a an 2013, pwogram eta ak federal la te ankouraje envestisman 3 milya dola 
nan pwopriyete komèsyal istorik yo. An 2016, Eta New York te mennen nasyon an nan 
yon seri pwojè ki te konplete apati itilizasyon program kredi enpo reyabilitasyon yo. 748 
milyon dola nan envestisman yo te jenere pa kredi eta ak federal pou revitalize batiman 
istorik yo atravè eta a. Plis pase de tyè nan pwojè ki te konplete yo se nan kominote 
nan rejyon nò yo. 
 



Rose Harvey, ki se Komisè Biwo Pak, Rekreyasyon ak Prezèvasyon Istorik (Office 
of Parks, Recreation and Historic Preservation), te deklare, “Mwen felisite 
pwopriyetè kay yo poutèt yo ranpòte distenksyon remakab sa. Se yon etap enpòtan nan 
anbrase prezèvasyon istorik kòm yon zouti pou kreye travay, pwomouvwa touris, elaji 
lojman epi ankouraje envestisman prive, tout sa pandan y’ap prezève resous natirèl yo”. 
 
Rejis Nasyonal ak Eta a se lis ofisyèl bilding, estrikti, distri, peyizaj, objè ak sit enpòtan 
nan istwa, achitekti, akeyoloji ak kilti Eta New York ak peyi a. Gen plis pase 120,000 
bilding istorik, estrikti ak sit toupatou nan eta a ki enimere nan Rejis Nasyonal Plas 
Istorik la endividyèlman oswa tankou konpozan nan distri istorik yo. Mèt pwopriyete, 
minisipalite ak òganizasyon nan kominote toupatou nan eta a te fè pwomosyon 
nominasyon yo. 
 
Yon fwa ofisye prezèvasyon istorik eta a apwouve rekòmandasyon yo, yo ap antre 
pwopriyete sa yo nan lis Rejis Plas Istorik Eta New York la epi apresa yo te nomine yo 
pou yo mete yo nan Rejis Nasyonal Plas Istorik la, kote yo te revize yo, epi yon fwa yo 
apwouve yo, yo ap rantre yo nan Rejis Nasyonal la. W ap jwenn plis enfòmasyon ak 
foto sou nominasyon yo disponib sou sitwèb Biwo Pak, Lwazi ak Prezèvasyon Istorik la. 
 
Kay Alice Austen 
 
Orijinalman enskri an 1970, enskripsyon Rejis Nasyonal la pou kay Staten Island 17yèm 
syèk lan kote Austen te viv, li pa’t revele tout anplè enpòtans Austen kòm yon atis ki ap 
viv yon lavi ki klèman pa tradisyonèl, ak kijan li te jere nòm sosyal ak sèks yo nan 
fotografi li. Enskripsyon Rejis Nasyonal elaji an detaye ke ant 1917 ak 1945, Austen te 
pataje kay la ak konpay li, Gertrude Tate, moun ak ki li te gen yon relasyon entim menm 
sèks pandan senkanntwa ane. Yo te vin konnen Austen kòm yon “Nouvèl Fanm”, ki soti 
nan estrikti sosyetal kontanporè yo sou konpòtman feminin. Austen ansanm ak zanmi li 
yo te pami anpil fanm edike ki nan klas mwayèn ak pi wo yo nan fen 19yèm syèk la ki 
pa’t santi ke yo bezwen yon gason pou kapab viv yon lavi ki reyisi. Relasyon Austen ak 
Tate ki pa tradisyonèl lan ak eksplorasyon li de nòm sosyetal ak sèks yo te ilistre nan 
fotograf li yo. 
 
Deziyasyon Kay Alice Austen lan fè pati pi gwo Pwojè Espas Istorik LGBT Vil New York 
yo (New York City LGBT Historic Sites Project), ki ap travay pou mete aksan sou istwa 
LGBT soti depi nan fondasyon Vil New York pou rive nan 20yèm Syèk lan. Pou kapab 
jwenn plis enfòmasyon konsènan espas istorik LGBT ki te dokimante nan Vil New York 
epi pou wè kat entèraktif òganizasyon an, tanpri vizite https://www.nyclgbtsites.org/. 
Pwojè a te finanse an pati pa sibvansyon yo ki te resevwa pa Biwo pou Pak, 
Rekreyasyon ak Prezèvasyon Istorik lan (Office of Parks, Recreation and Historic 
Preservation) ki soti nan Sibvansyon Kominote Ki Pa Reprezante yo (Underrepresented 
Communities Grant) nan Depatman Enteryè (Department of the Interior). Jiska dat, 
pwojè a te resevwa finansman de fwa pou prim 49,999 dola. Pwogram sibvansyon an 
finanse atravè Fon Prezèvasyon Istorik Enteryè a (Interior’s Historic Preservation Fund), 
epi li elabore pou ede ogmante kantite enskripsyon ki asosye ak kominote yo ki pa byen 
reprezante nan Rejis Nasyonal Plas Istorik yo. 

https://parks.ny.gov/shpo/national-register/nominations.aspx
https://www.nyclgbtsites.org/
https://www.doi.gov/pressreleases/interior-department-announces-grants-underrepresented-communities-through-historic-0


Kay Konsèy Allegany (Allegany Council House) 
 
Sou demann Seneca Nation, Komite Revizyon Eta a (State Review Board) te konsidere 
yon pwopozisyon pou nonmen Kay Konsèy Allegany an nan Teritwa Allegany Seneca 
Nation nan Rejis Nasyonal la. Menm si komite a te vote pou sipòte nominasyon an, 
Seneca Nation gen pwòp Ofisye Prezèvasyon Tribal (Tribal Preservation Officer) li epi li 
pral soumèt nominasyon dirèkteman bay Gadyen Rejis lan. 
 
Batiman an kakas an bwa 1925 lan enpòtan pou asosiyasyon li yo ak de aktivite 20yèm 
syèk majè nan istwa gouvènmantal ak kiltirèl nan Seneca Nation. Kay Konsèy Allegany 
an te sèvi kòm plas rasanbleman prensipal pou reyinyon regilye yo pou Konsèy 
Seneca, epi li te episant politik pou de batay Seneca Nation majè: pou kanpe Pwojè 
Baraj Kinzua (Kinzua Dam Project) epi pou jwenn dwa vòt pou fanm Seneca yo nan 
eleksyon Seneca yo. 
 
Rejyon Kapital 

• Coeymans Landing Historic District, Coeymans – Premye ki te etabli pa Barent 
Pieterze Coeymans an 1673, Debakeman se yonn nan pi ansyen etablisman 
New York ki toujou okipe an pèmanans yo. Istwa li relye ak etablisman Olandè 
fen 17yèm syèk New York lan ak devlopman endistriyèl eta a ki alimante pa dlo 
nan 18yèm syèk lan. 

• Crandell Theatre, Chatham – Konstwi an 1926 kòm yon espas reyinyon pou 
alafwa pèfòmans espektak varyete an dirèk yo ak evalyasyon woman foto yo, 
teyat lan reflete yon epòk amelyorasyon nan vilaj la ki sipòte pa yon fanmi lokal 
dominan, fanmi Crandells yo. 

• The Oak Hill Historic District, Durham – Batiman ak estrikti yo nan distrik lan 
favorize devlopman Oak Hill pandan ke l’ap evolye soti nan yon etablisman 
fwontyè epòk Lagè Revolisyonè nan kolin baz montay Catskill Mountain solid yo 
pou vin tounen yon ti etablisman ki ap pwospere ak pwòp konpayi manifakti ak 
komèsyal li yo, otèl, ak òganizasyon relijye yo apati mitan 19yèm syèk lan. 

 
New York Santral 

• The Morgan Dunne House, Syracuse – Kay 1911 lan se yon rezidans ki te 
elabore pa achitèk Syracuse pwolifik lan Ward Wellington Ward, ki te selèb 
poutèt li itilize yon varyete konsepsyon ki an rapò ak Mouvman Atistik ak Atizana 
yo nan kòmansman 20yèm syèk lan. 

• Sagamore Apartment House, Syracuse – Batiman 1926 reflete yon nouvo modèl 
lojman pou akomode nesesite yo pou devloman klas mwayèn ibèn nan Syracuse 
20yèm syèk lan. 

• West High School, Auburn – Konstwi an 1938, lekòl West High School te diferan 
de lekòl ki plis tradisyonèl yo nan mete anfaz sou fòmasyon pou etidyan yo ki ap 
planifye antre nan mendèv endistriyèl lan, epi konsepsyon lekòl la te reflete sa 
nan enkli sal klas modèl mendèv pou pratik, fòmasyon ki oryante nan travay yo. 



Finger Lakes 

• The Newberry Building, Batavia – Pandan plis pase yon syèk, batiman an te sèvi 
kòm yon ankraj prensipal pou Main Street komèsyal Batavia, konpayi lokal 
lojman yo soti 1881 rive 1929 ak yon branch nan yon konsesyonè chèn 
kenkajenè JJ Newberry nasyonal soti 1929 rive 1996. 

• Warren-Benham House, Bristol Springs – Chalè estival modèl Renesans Tudor 
lan te konstwi an 1924, lè zòn nan t’ap fè yon tranzisyon soti nan yon ekonomi ki 
baze sou agrikilti ki limite ak eskisyon bato a vapè estival yo a yonn ki baze sou 
devlopman kay vakans ak pwopriyete prive yo nan Lak Canandaigua. 

 
Long Island 

• The Charles and Anna Bates House, Greenport – Lojman peryòd Renesans 
Grèk 1845 lan te transfòme an yon pansyon familyal sezonye 1870 pliske wout 
Long Island Railroad te ede fè Greenport vin yon kominote vakansyè. 

• George Sumner Kellogg House, Baldwin – Li te elabore epi konstwi soti 1899 
rive 1900 pou veteran Lagè Sivil la George Sumner Kellogg, kay la se dènye 
egzanp entak ki rete de rezidans modèl Queen Anne ki nan vilaj la. 

• Lojman nan 390 Ocean Avenue, Massapequa – Kay 1913 lan se dènye ke yo te 
konstwi nan yon devlopman rezidansyèl kay Massapequa bonè ki te konstwi 
apati twil National Fire Proofing Company ak twil twati Ludowici. 

• The Second and Ostrander Historic District, Riverhead – Distrik lan te vwazinaj 
rezidansyèl prensipal Riverhead anba lavil, ki ap devlope sou tout koridò 
komèsyal vilaj lan soti 1840, lè premye kay yo te vin nouvèl lari yo fèk poze yo, 
pou rive 1958. 

• The Swan River Schoolhouse, East Patchogue – Ki te konstwi an 1858, batiman 
lekòl yon sèl sal ak Renesans Grèk ak Italyen ki ap detaye te sèvi kominote ki ap 
devlope an jiskaske li te fèmen, epi yo te voye elèv yo nan pi nouvèl lekòl yo an 
1936. 

 
Mid-Hudson Valley 

• Gumaer Cemetery, Godeffroy – Simetyè a se petèt pi ansyèn tèren antèman ke 
kolon Ewopeyen yo te itilize nan limit Konte Orange jou prezan yo, epi li se sèl 
resous ki siviv ki dokimante pi ansyen kolonizasyon yo nan Peenpack Patent, ki 
te akòde pa Kouwòn Anglèz la an 1697. 

 
Vil New York 

• Congregation Ohab Zedek, Manhattan – Li te konstwi an 1926–27 pou 
Kongregasyon Ohab Zedek, ki se yon kongregasyon orijin Ongwa, li date de yon 



peryòd kote Vil New York te vin tounen yonn nan sant popilasyon Jwif majè nan 
mond lan. 

 
North Country 

• Premye Biwo Grefye Konte Lewis (The First Lewis County Clerk’s Office), 
Martinsburg – Walter Martin ki se pwopriyetè tèren lokal la te ede konstwi biwo 
grefye konte a an 1847 kòm yon mwayen pou ede Martinsburg kenbe plas li kòm 
baz konte an, epi li te depi lè sa vinn tounen yon mize lokal ak yon 
konsantrasyon sou fyète lokal. 

• Lady Tree Lodge, Saranac Inn – Batiman 1896 lan asosye istorikman ak 
Saranac Inn, ki se yonn nan otèl prensipal yo nan kòmansman 20yèm syèk lan, 
men li te sèvi tou kòm kay estival pou de moun remakab: Jounalis Texas lan 
Kolonèl Alfred H. Belo (1839-1901) ansanm ak Gouvènè New York lan Charles 
Evans Hughes, ki te itilize li kòm mansyon egzekitif estival li an 1908 ak 1909. 

• Stillwater Mountain Fire Observation Station, Webb – Tou an asye an te erije an 
1919 kòm yon pati nan rezo obsèvasyon dife ke eta a opere apre plizyè dife nan 
forè ki dezastre. Li te espas tou kote Verplanck Colvin te konstwi yon tou an bwa 
sou somè a an 1882 pou itilize kòm yon estasyon triyangilasyon pandan ankèt li 
sou Adirondacks. 

 
Southern Tier 

• St. Matthew’s Episcopal Church, Horseheads – Legliz Renesans Gotik entak, 
modès lan te konstwi an 1866 ak brik ki pwodwi onivo lokal pa yon ti 
kongregasyon ki te etabli kat ane anvan sa. 

 
Rejyon Lwès New York 

• Delaware Avenue Baptist Church, Buffalo – Legliz modèl Renesans Romanèsk 
lan te konstwi ant 1894 ak 1895, sou tout yonn nan lari fen 19yèm syèk ki pi 
alamòd epi remakab nan vil lan, epi li notab pou bon jan dekorasyon enteryè 
entak li nan espas sanktyè prensipal la. 

• The First Baptist Church of Springville (ekspansyon limit) – Nominasyon an 
pwolonje enskripsyon Rejis Nasyonal 2008 lan pou enkli yon presbitè modèl 
Queen Anne 1887. 

• The Linde Air Products Factory, Buffalo – Li te ouvri an 1907 pa konpayi Linde 
Air Products Company ki baze an Almay, faktori an te premye etablisman 
ekstraksyon oksijèn an Amerik – ki ap pwodwi oksijèn ki sou presyon pou tòch 
asetilèn yo ak nouvèl metòd transpò oksijèn likid yo. An plis, syantifik ki te 
enplike nan Pwojè Manhattan lan yo te itilize laboratwa yo ki nan faktori a ant 
1942 ak 1946. 

